
Ban duna ka kyrduh kam wat
shaniah tang ha ka kam sorkar

m lah ban len ha kine ki sngi bun na ki khun

samla pule ha ka jylla ki hap ban map iaka
jingjynjar jongka jingkyrduh kam kyrduh jam namar
ki kwah beit ban ioh rung tang ha ki kam sorkar hynrei
lada leit pyntbit katto katne por ha kiwei ki jaitkam
bad sa seng da ka kam la jong nga ngeit skhem ba kane
ka jingkyrduh kam kan ym da jur than ha ka jylla. Ki
don bun kiba la pyndep ia ki kyndan bapher bapher ha
ki kyndan pule bapher bapher ki hap ban shong khlem
kam Khlem jam.

Ym lah ban len ha kine ki sngi, wat ki samla Kiba la
nangla stad ki la hap ban shu shong khlem kam namar
ka jinghiran ka iohkam iohjam. Katba nang mih ki
snem Kka jingjyllei ki samla kiba la nang la stad ka la
nangjur. Ka jinghiran ka iohkam iohjam ha kane ka
Jylla ka long ruh namar ba ka Jylla kaba rit ka bym
don satia ia ki karkhana ai kam kumba long sha kiwei
kiwei ki jylla ha kaba ki samla wadkam ki kham iabeh
ban trei ha ki Kompani namar ka jingsiew kaba heh
watla ki hap ban trei shitom. Lah ban ong, da ki hajar
ngut ki samla na kane ka jylla kiba la hap ban jngai na
la ing tang namar ban leit wad jakpoh sha kiwei pat ki
jylla namar ka jinghiran ka iohkam iohjam ha kane
ka jylla.

Ka jingkylli ka mih hangne, hato ka sorkar jylla ka lah
ban ban aikam aijam ia baroh ki samla Kkiba la pyndep
ia ki kyrdan pule kiba kham shalor. Lah ban ong ka
long kaba eh ba ka sorkar kan lah ban ai kam ai jam
namar ba ka jingroi jong ka jingbun paid ka la
dangkiew katba dangmih ki sngi bad ki por.

Ynnai ia kren lei lei ia ka lawei jong ki khynnah pule
kiba dang don ha ki skul ha kaba peit shi synpeit la
iduh jingkyrmen, namar khamtam kum ha ka
Nongbah Shillong bad wat ha ki jaka nongkyndong
ruh ha Kkine ki sngi tang kawei ka skul pule ka la don
da ki hajar ngut ki khynnah pule.

Ban iakren lei lei ia ki samla Kiba la pyndep tang ia ka
degree level ruh da ki phew hajar ngut ki dang don
kiba shong khlem kam khlem jam ha kaba ka sorkar
kam lah satia ban ai kam ai jam. Lah ruh ban ong ba
ka long shisha kaba shem jingeh ba baroh ki samla
pule kin ioh ia ki kam sorkar kiba ha Kkine ki sngi tang
ia kawei ne ar tylli ki post ki nongthepkam ki la kot da
ki hajar ngut.

Ka long pat kaba sngewsih ban ioh sngew ne tip ba ka
jylla jongngi ka dang duna ia shibun ki samla kiba la
pyndep ha kiwei pat ki kyrdan ha kaba dang don ki
kam ba ki briew na ka jylla kim pat lah ban trei ha
kaba la hap ban wan na ki briew kiba shabar ka jylla
kaba buh ia ka jingduh jingkyrmen ia ki khun samla
ka jylla.

Shano ki polisi treikam ka Sorkar, watla kane ka jylla
kalongkaba riewspah ha ka jingdon ia ki jaka jngohkai
pyrthei kiba la ai sngewbha da ka mariang. Haoid ym
lah ban len, watla ka jngohkai pyrthei ka la kiew bha
ha ka jylla pynban tang khyndiat ngut eh kiba lah ban
ieng ha la ki jong ki kjat. Lah ruh ban ong ba wat lada
ka sorkar kam lah ban ai kam aijam ia baroh ki samla
kiba la pyndepia ki kyrdan kiba kham shaneng, hynrei
ka sorkar ka donkam hi ban shim khia na ka bynta
ban thaw ia Ki polisi bapher bapher kaba long shi bynta
kum Kka jingplie lad plie lynti ia ki khun samla ha ka
joh kam ioh jam.

Ryngkat ki Polisi ban pynrungkam ia ki khun samla
la donkam ruh ba ka sorkar kan thaw ruh ia ki lad
jingiarap na ka bynta ki khun samla da kaba iarap
lyngba ki skhim sorkar bapher bapher, khang ban a
ka bynta kito ki samla kiba ym donkam donjam ka
long ka lad ka kabu ia ki ba kin lah ban ieng ha la ki
jong ki kjat.

Lada phai ruh ha kine ki sngi lah ban kubur ruh ba ka
long shisha ki sngi ba la kyrduh ia ki kam ki jam,
hynrei ym lah pat banlen ba dang bun ki kam ki jam ba
la hap ban wan trei da ki bar jylla. Kum ka nuksa tang
ia ka kam misteri haba pyntrei ia kino kino ki kam
kiba la kham heh la hap ban wan rah ia ki briew kiiba
nabar namar shem jingeh ia ki samla kiba la tbid ban
trei wat kum h akitei Ki jaidkam ruh.

Bun ruh na ki samla ki dang lehraifi ruh ban trei ia ki
kam kiba kham poh namar ba ki don ka jingsngew ba
ka kyrdan kaba ki pule kam iahap shuh ia ki kam
barit baria. Hynrei bunsien pat ki samla kim juh
phohsniew da kaba trei 1a ki kamrit kam ria ruh ka
long kawei na ki lad ban aikam ia ki samla ba kin lah
ban ieng hala Ki jong ki kjat.

Kajingkylli ka mih ruh hangne, balei ba ka jylla jongngi
ka jyllei da ki mynder ha baroh ki bynta jong ka
nongbah Shillong ne wat sha ki jaka nongkongdong,
ka daw kaba kongsan ba bunsien ngi ki kum ki samla
ngi don ka jinglehrain ban trei ia ki kam rit kam ria.
Bunsien pat lada jyllei Ki bar jylla ngi ia ud bad ngi ia
kynshi kyneh ba ka sorkar kam shim khia ban iada ia
ki mynder.

Khatduh eh, kum ki samla kiba la shai bad kiba la
nang la stad ngi dei ban don ia ki buit ym tang ban shu
ia pyrta ba ym donkam donjam, hynrei ngim dei ban
shlur ban trei la ha kino kino ki kam baheh ne barit.
Dei tang lada ki samla ki don ia ka mynsiem ban trei
bad ban tip lut ia baroh Ki jaid kam lah ban kyntiew ia
ki khun samla ha ka ioh kam ioh jam ne ka long ruh
ka lad ba ngin khanglad ia ki mynder kiba thmu ban
wan rung sha ka jylla lada kum ki samla ki tip Iut ia
baroh Ki jaid kam.

Lada phai sha baroh kawei ka Jylla Meghalaya, bun ki
kam khaii pateng la bat lakam da ki mynder bad ki bar
jylla bad wat ka iewduh, ka police bazar kiba long ki ar
tylli kiiew bapawkhmat ka Jylla kiba julong ka pliangja
jong Ki trai jylla pynban Ki la long mynta ki nongkynti
jong ki bar jylla bad ki mynder ri.

Ka Jingpynbett a ka jingpynbha fa ki kam: Kumno ki PM MITRA Park
ki pynkylla biang 1a ka lawe! jong ka kam pynmih jain jong ka Incia

Pabitra Margherita

a ki spah snem, ka jinglong jong ka India kadei

kaba iasoh bad Ki jaifi jong ka, naduh ka jingsyaid

ba iaineh ki Pashmina jong ka Kashmir bad ka
jingthaba rong ksiar ki Muga silk jong ka Assam, haduh ki
Kanjeevaram jong ka Tamil Nadu, Ki jingthain jaifi jong ka
Chanderi, bad ka jingshna jaifi ba pawnam jong ka Surat.
Mynta, kane ka
kam kalong u rishot
ba khlain jong ka
ioh ka kot jong ngi,
kaba noh synfiiang
2.3% sha ka GDP,
13% sha ka
jingpynmih mar ha
ki karkhana, bad
12% sha ka
jingshalan mar
shabar ri. Kum ka
nongai kam kaba ha
ka kyrdan kaba ar ha ka ri India hadien ka rep ka riang, ka plie
bei beit ia ki lad kamai kajih na ka bynta 45 million ngut ki
briew bad ka kyrshan ia palat 100 million kiwei pat, kaba
pynkhlain ia ki nongshong shnong ha ki jaka nongkyndong
bad kyntiew ia ka jinglaitluid ha ka liang ka pisa tyngka na ka
bynta ki million ngut ki kynthei ha ka ri baroh kawei.

Ha ka jingiapher na Ki jinglong jingman ba la pyniasoh
lang jong ki nongiakhun ha ka pyrthei, ka jingkyntiew kam
kaba iadei bad ki jaifi jong ka India ka la nang kylla sha ka
rukom treikam kaba don ha ki jaka bapher bapher. Ka
jingkyllain, ka jingthain jain, ka jingpynkhreh, shna jain, bad
ki kam shalan shabar ri ki la nangkiew ha kylleng ki jylla
bapher bapher, kaba mut ba kawei ka jain ka ju iaid palat ia ki
pud kiba bun ha ka por ba pynmih mar. Kane ka dienjat kaba
bun bynta ka la wanrah ia ki jingkhanglad. Ka la pynduh ia ka
jingpynheh, ka jingpynkylla thymmai, ka jingpyntreikam da
ki kor bad ka jingseisoh jong ka jingtreikam.

Kaba pynjynjar ia kane ka long ka jingkit kaba khia
jong ka jingpynpoi mar kaba mih na ki jingduna ha ka
jingpyniasoh kiba bun rukom. Man la ka jingaiti hapdeng
ki kyrdan pynmih mar ba la pynsaphriang ka pynmih ia ka
jingsiew kaba kham heh ha ka jingpyniaid bad ka jingkit
jingbah. Ki jingpynpoi mar sha ki jaka ba jngai kiba bun
bynta ki pynbun ia Ki jinglut jingsep ha ka jingpynpoi mar
bad ktah bha ia ka "jingsted ban poi sha ki iew" kaba long ka
jingduhnong kaba khraw ha ki order ba ai bunsien jong ki
nongdie mar ha kane ka juk.

Pyrkhat ia ka jingdonkam jong ka mariang. Ki kam ba
jadei bad ki jain ki don 8% haduh 10% na ka jingpynmih
lyer greenhouse gas ha ka pyrthei bad 20% na ka jingjaboh
ka um na ki karkhana. Ka jingpyntreikam ia ki kyndon bad
ka jingpynkhuid ia ki jaboh jabain ha ki hajar tylli ki jaka
pynmih mar ba la saphriang bad kiba rit kilong ka jingeh
kaba khraw ha ka liang ka jingpyntrei ia ki kam.

Ban pynduh pyndam noh ia kine ki jingkhanglad, ka
Sorkar Pdeng hapoh ka jingialam jong u Myntri Rangbahduh
ka ri u Narendra Modi ka la sdang ia ka skhim PM Mega
Integrated Textile Region and Apparel (PM MITRA) ha u

bnai Risaw 2021, ba la kyrshan da ka mang tyngka kaba
T.4,445 Klur. ka Sorkar Pdeng ka pynlong ia ka roi ka par ha
ka jingiatylli kaba pura bad ki Sorkar Jylla, ki nongialehkai
ha ka kam karkhana, bad ki paralok shimet. Kane ka
jingiarap kaba kongsan ka wanrah ia ka rukom treikam
kaba pura ha kaba ka Sorkar Pdeng ka pyniaid ia ka roi ka
par ha ka jingiatylli kaba pura bad ki Sorkar Jylla, kito kiba
don bynta ha ki kam karkhana bad ki briew shimet kiba
iatrei lang.

Ha ka bynta pdeng jong kane ka skhim ka don ka
jingthmu 5F formula jong ka Farm to Fibre to Factory to
Fashion to Foreign, kaba la kyrshan da u Myntri Rangbahduh
ka ri u Narendra Modi. Kane ka peit bniah ia kaei kaba
pyniapher ia ka India ha ka pyrthei: ka jinglong jingman
jong ngi kaba pura bad kaba pher haduh katta katta. Ym
kum ki paralok ha ka pyrthei kiba shaniah skhem ha ka
jingwanrah ia ki mar nabar ri ne ka jingshna ia ka jain, ka
India kaiashim bynta ha ka kam baroh kawei jong ka jingshna
ia Ki jain, naduh ki jake rep jong ki nongrep jong ngi haduh
ki jaka iaid pyni riam kiba heh. Namar kane ka jingjylliew
kaba kyrpang, ka rukom treikam jong ngi ban kiew
shaphrang kadei ban pyniahap kyrpang ia ka jinglah iakhun
ha ka pyrthei bad ka jingiaryngkat ha ka imlang sahlang.
Katba ngi dang pynheh, ngi dei ban iada bha ia ka bha ka
miat jong man la ka kam khnang ba naduh u nongrep bad u
nongthain jain ha ki jaka nongkyndong haduh u nongshalan
jain shabar ri, ym don mano mano ba sahdien.

Ka rukom treikam jong ka PM MITRA ka pynurlong ia kane
ka jinglong kaba skhem.

Ka jingbuh ia kine ki park ha ka jaka kaba biang hajan ki
jaka pynmih mar ba kongsan ka pynduna ia ka jinglut jingsep
ha ka jingkit jingbah bad ka pynthikna ia ka jingpynbiang
kaba iaid beit iaid ryntih na ka bynta ka jingshna mar. Kaba
kham kongsan ka long ba kane ka jingjan ka iarap ia ka
jingbuddien kaba khlain bha. Kumba ki brand ha ka pyrthei
ki kwah ia ki jingpynshisha ia ki mar organic ne ka rukom
treikam kaba iaineh, kine ki park ba la pyniasoh lang ki ai
ia ka jingiaid lynti kaba lah ban pynshisha, kaba pynhun ia
ki kyndon ESG ba pyrkhing jong ka pyrthei bad kumta ka
prat lynti na ka bynta ki dor ba heh tam shabar ri.

Ka jingpynbiang lang ia ka jingpynkhreh, jingthain jain,
jingpynkhreh, bad jingshna jain hapoh ki jaka ba iajan palat
1,000 akar ka pynduh noh ia ka jingpynkit mar sha kiwei
kiwei ki jylla, kaba pynduna shibun ia ki jinglut jingsep ha
ka jingkit mar bad ka jingpynmih lyer jakhlia katba ka
pynsted ia ka jingpoi sha ki iew. Lada pyniadei bad ki lad
pynpoi mar jong ka ri kum ki Dedicated Freight Corridor
bad ki expressway, ka jingiaid lynti sha ki iew bar ri ka
kylla long kaba jem dor bha. Man la ka park ka don ia ki
jingtei karkhana kiba lah ban pyniasoh kynthup ia ki jaka
pynmih bor ding ba kyrpang, ka jingpynbiang um kaba iai
bteng, bad ki jaka karkhana kiba la pynkhreh ban
pynkynriah ryngkat bad ki jingdonkam ba kongsan kum ki
jaka pynkhuid um jakhlia kiba katkum ka juk mynta kiba
pyndonkam ia ka teknoloji Zero Liquid Discharge (ZLD),
bad ki jingdonkam kiba katkum ka juk mynta, kaba weng
noh ia ka jingban khia ki jingdon jingem na ki kam Kkhaii
bad kyntiew ia ka jingsuk ban trei ia ka kam.

Ki PM MITRA Park ki nang kylla stet na ki jingpynkhreh

kam sha ki jingshisha. Kane ka skhim ka kynthup ia ki
hynniew tylli ki park ba kongsan: phra tylli ki kam ba
thymmai ha Virudhunagar (Tamil Nadu), Navsari (Gujarat),
Kalaburagi (Karnataka), Dhar (Madhya Pradesh), bad
Lucknow (Uttar Pradesh), ryngkat bad ar tylli ki kam ba la
don lypa ha Warangal (Telangana) bad Amravati
(Maharashtra). Haduh mynta, ka skhim ka la ioh palat
T.69,899 klur ha ka lad bei tyngka, ha kaba T.27,658 Klur la
pynbiang haduh mynta.

Ha ka 10 tarik Jymmang 2026, u Myntri Rangbahduh ba
donburom u la plie ia ka PM MITRA Park ba nyngkong eh
kaba la treikam ha Warangal, Telangana. Kane ka park ka
ladep ban sakhi ia ki jingbei tyngka kaba T.3,862 klur bad
ka pyntreikam ia ki jingdon jingem kiba iahap bad ka
mariang kiba katkum ka juk mynta, ki bynta kiba pyni ia ki
kyndon jong ka jingpynneh pynsah ba la pynbiang ha baroh
hynniew tylli ki park.

Ka jingpyntreikam lang ha ka ri baroh kawei ka pyni ia
ka jingsynshar paidbah kaba stet kaba iatreilang ryngkat
bad ki MoU ba la iasoi bad baroh hynniew tylli ki jylla,
100% jong ka jingshim jaka ba la pyndep, bad ka jingioh ia
ki jingmynjur ba iadei bad ka mariang. Na ka bynta ki san
tylli ki jaka ba thymmai, Ki jingiateh JV bad ki SPV ki long
kiba la pyniasohlang, kiba pynskhem ia ka jingkiew stet.
Ka Dhar (Madhya Pradesh), ka park kaba heh tam kaba don
ha ka jingheh kaba 2,158 akar, ka la ioh T.21,436.9 klur ha ka
jingbei tyngka, kaba pyni ia ka bor kaba khlain ha kylleng
ka Gujarat (T.13,084 Klur), ka Maharashtra (T.12,925 klur),
Tamil Nadu (T.6,600 klur), Uttar Pradesh (T.5,345.8 Kklur),
bad ka Karnataka (T.1,700 klur). Kane ka jingpyntreikam
kaba seisoh bha ka long ka jingpynshisha ia ka jinglong
nongialam ba radbah jong u Myntri Sorkar pdeng ba dei
khmih ia ka Tnat Textiles, u Giriraj Singh. Hapoh ka
jingialam ba tbit jong u ka tnat Textiles ka la lah ban pynsted
ia ki rukom treikam jong ka, da kaba weng ia ki jingeh ha ka
liang ka jingpyniaid kam bad kyntiew ia ka jingiatreilang
kaba ym pat ju jia mynno mynno ruh bad ki sorkar jylla.

Hynrei ki jingkhein ki long tang kawei ka bynta jong ka
khana, ka jingkheini kaba shisha ka don ha ka jingktah ia ki
briew. Man la ka park ka dei kaba la tei ban pynmih kumba
3 lak tylli ki lad ioh kam. Ha kine ki hynniew tylli ki jaka
treikam, kane ka mut 21 lak tylli ki lad kamai ja kpoh, kaba
kyntiew ia ka ioh ka kot ha ka imlang sahlang bad na ka
bynta ki longkmie, kiba long kum u budlum jong ka kam
pynmih jain.

Kane ka jingpynbiang ia ki jingdon jingem kiba bun ka
long ka lad ban rah shakhmat ia ka jingthmu Vision 2030
ban kyntiew ia ki kam shna jain jong ka India sha ka $350
billion shuwa ban kut kine ki shiphew snem ba mynta. Da
kaba wanrah bujli na ki jingiaphiah kiba naduh hyndai sha
ka jingpyniar kam kaba katkum ka juk mynta bad kaba
iasoh lang, ka PM MITRA ka dang wanrah ia ka jingkylla
kaba khraw bha. Hapoh ka jingialam lynti kaba khlain, ngi
dang pynkylla ia ka India sha ka jaka pdeng jong ka kam
pynmih jain kaba iaineh bad kaba lah ban iakhun ha ka
pyrthei.

(U nongthoh u dei u Myntri Khynnah jong ka Sorkar Pdeng
ba dei khmih ia ka That Kam Shna Jain. Ki jingthoh halor
ki dei ki jingsngew shimet jong u nongthoh)

lohngi klet iaki katto katne kibamamynnor kala
sandur hakathoh kapule bad kahika skul

Mrs.l.M. Khongwir, H.Sohkhlet &
R Rymbai

aba iakren ia kane ka phang ngin ia kyrtiang dien sha ki
phew-phew snem ba 1a leit noh- ki por bad ki aiom ha
aba ki Missionary na Ri Wales ki la wan sha Ri lum
Khasi bad Jaifitia jong ngi. Ha kata ka snem 1841 la wan poi u
Rev.Thomas Jones bad 11ok ha Sohra hapdeng u lapbah u ‘lapsan.
Laju tipia une u Rev.Thomas Jones I kum u kpa ki alphabet Khasi.
Haba u la iohi da la ki jong ki khmat haduh katno ka jingdum ka
jingbieij ka dang taplup ia ka jaidbynriew jong ngi u la trei shitom
katta-katta ban ai jingshai lyngba ka pule kot- pule sla. Kumta u la
seng biang ia ki skul (1). ha Mawsmai (2). Ha Mawmluh (3) Ha Sohra
ba kin ioh jingnang-jingstad ban long ki ‘riewshai ki riewnang ki
riewsngewthuh. Sngewnguh ia kane ka lynti jingshai ba ngi la ioh
bad ngi la nang kiew irat sha khlieh shaphrang.Ha kane ka
jingshisha ngim dei ban Klet bad ka dei ka kamram jong ngi ban
iathuhkhana ha ki khun ki ksiew pateng la pateng.

Ha ka snem 1843 la wan la wan sa u Rev. & Mrs.William
Lewis kiba shimti ia ka kam skul. U Sahep Lewis u hikai ia ki
khynnah shynrang bad 1 Mem Lewis pat 1a ki kynthei ki long
kiba kham khraw. Ki briew ki kren bein ki ong ban pynnang-
pynstad ia ki kynthei ka long tang ka kam bieij. Kumta ki
khang pyrshah katba lah. Hynrei halor kine ki jingeh baroh
ki la iai trei shitom met bad mynsiem ban pynwandur ryntih
bad itynnad ia ki rukom leh lymmuh leh kulmar jong ki
khynnah kynthei bad shynrang Mian-pa-mian da ka mynsiem
ka jingieit bad jingiai shah i la lah ban jop ban pynsngewthuh
ia ki kumno ki dei ban long kum ki khynnah skul. Kawei pat
ka jingeh ba ki iakynduh ka long ba ki khynnah kim wan
tista bad ka daw ka long namar ka jingduk ki kmie ki kpa.
Kumta da ka jingsbun mynsiem ki la kitkhlieh. ha lade ia ki
katto katne ngut ban bsa bad ban pynkup jain ia ki. Ki khot
shong noh ha Mission Compound Nongsawlia. Kane ka la
long ka jingsdang rukom ri khun swet (Orphanage). U Cap-
tain Lewin uba shong ha Sohra kaba long ha headquarter ka
Sorkar Phareng haba la tip ia kane ka jingeh ki khynnah u
ruh u la kit 12 (khadar) ban bsa bad pyndap ia ki jingdonkam
baroh. Ha ka snem 1851 u Sahep William Lewis u la plie skul
ha Shella bad la buh ia I Nabon Sawian ban hikai. Kumta I la
long ka Nonghikai kynthei ba nyngkong eh ha ka Ri. To ngin
iai kynmaw ieit bad burom ia 1. Nangta ha ka snem 1853 sa ha
Nongkroh bad Nongwar. Kumta la don 5 tylli ki skul bad ki
khynnah skul ki la don hapdeng 150-200 ngut. Ka skul miet

ruh la pynlong ia ki samla bad kiba la kham san namar
mynsngi Ki leit sha la jingtrei. Ha kaba sdang ka snemn 1854
ka Sorkar Government of India ha ka por u Lord Dalhousie
kumu Governor-general ka ri India ynda la sdang ka snemn
1854 ka Sorkar Government of India ha ka por u Lord Dalhousie
kumu Governor-general ka ri India ynda la ioh ka report jong
u Mr.A.J. M. Mills u judge ha Calcutta ba la phah khnang ban
wan tohkit shaphang ka Ri Khasi- Jaintia bad ia kajingsynshar
ia ka. Ka Sorkar ka la sngewbha ban ai jingiarap Rs.50/-
(Sanphew) shibnai na ka bynta ki skul. Kane ka la long ka
lad ban ioh plie skul ha Jowai bad ha Sohbar ha kajuh hi ka
snem. Sa ha ka snem 1857 la plie skul ha Tyrna. Ha kaba kut
ka snem 1857 Ki la don 16 tylli ki skul bad ki khynnah skul
kiba wan tista ki long 204 ki shynrang bad 36 ki kynthei u
Sahep bad I Mem William Lewis ki la ai ka jingshakri kaba
kordor haduh 18 snem da kaba ki la nangkyntiew ia ka
jingnang-jingstad ha ka thoh ka pule. Ki la leit phai sha la ka
Ri ha ka snem 1860. Ha ka snem 1857 la wan poi u Rev.&
Mrs.Thomas Jones 1I. Ki la don ha Sylhet kumba 3 snem bad
ki la wan sha Sohra ha u snem 1860 ban shimti ia ka kam skul,
U Sahep Thomas Jones Il u la kham sngewtynnad bad pyniar
ia ka kam wat sha ki jaka ba kyndong tam jong ka Ri.

Kane ka la pynlong ba ka kam ha kane ka Ri kan roi stet-
katta-katta. Ha ka snem 1861 ka sorkar ka la kyntiew ban ai
jingiarap na ka bynta ka jinghikai kot Rs.150/- (Shispah
sanphew) shi bnai. Ki skul ki la nangbun ki 1a don 23 tylli bad
ki khynnah skul hapdeng 700-800 ngut. Ha ki bnai ba kham
hadien jong ka sne 1863 u Liuetenant Governor ka Bengal u la
wan khmih ia ka Ri bad u la sngewbha ban ai na ka bynta ki
skul haduh Rs.500/- (San spah) shi bnai. Hapdeng 6 snem
(hynriew) U Sahep Thomas Jones 11 u la pyniar shibun eh ia ka
jingpule. Ha ka snem 1866 la don 65 tylli ki skul bad ki khynnah
skul ki la kot sha ka 2,000 ngut. U Sahep Thomas Jones I u la
trei shitom katta-katta ban pyndap nonghikai ha kine ki
skul.Kumta u la lum 150 ngut ki samla khynnah na ki shnong
bad u hikai ia ki ban long nonghikai 6 (hynriew) bnai ha ka
shisnemu hikai ia ki ha skul bad 6 (hynriew) bnai pat u phah ia
ki ban leit hikai. Da kane ka rukom u la lah ban pynphriang ia
ka jinghikai baroh sawdong shaduh Mawnai- Khadsawphra,
sha Nangbah, Mustoh, Shangpung. Nongtalang bad Nongstoiil
sha Sepngi. Ynda la bun ki skul bad la nangroi ka jingpule la
mih sa ka jingeh ban ioh ki Nonghikai kiba ia bit ia biang bad
ka jingro Ha ka por ba ka Sorkar ka la ka jingpyrkhat bad ka
jinglyrwa ban pynlong ia ka skul ha Nongsawlia ka Normal

School khnang ban hikai ia ki samla ba kin long ki nonghikai
U Leutenant Governor ka Bengal hi u la tyrwa ia kane bad
kumta ha u bnai April 1867 kane ka jingpyrkhat ka la long ha
ka snem 1866 ban trei ha Sylhet.Ha ka snem 1867 la pynkynriah
noh ia ka sha Sohra bad la aiti ia ka Normal School. Kumta la
seng ia kane ka jait training School la 140 snem mynshuwa. Ka
la long kaba rim tam ha ki thain jong ka North East India.

U Rev. & Mrs.Hugh Roberts ki la wan p poi ha ka snem
1866 ban trei ha Sylhet.Ha ka snem 1867 (saw) shi bnai
marwNei-marwei haduh 4 (saw) snem. Da kane ka
jingpynthymmai tang khyndiat snem hadien la ioh bun ki
Nonghikai kiba tbit ha ka Ri. Ka Normal School na ka bynta
ki kynthei ruh la plie ha ka juh ka snem hapoh ka jingsumar
I Mem Hugh Roberts da kaba khmih lynti ba ki kynthei ruh
kin long ki nonghikai. Ha ka snem 1870 u Rev.bad Mrs.Thomas
Jerman Jones ki la wan poi sha Ri Khasi. La buh ia ki ha
Jowai. Ha ka snem 1876 la buh pat ia ki ha Shillong. U Sahep
Jerman Jones u la plie skul ha Mynnar, Belahari, Mawroh,
War Mawsaw, Nongum bad hawei-hawei de ha ki phang Sepngi
bad ka jingpule kot ka la nangiar sha kito ki thain. Ka
jinghikai ruh ka la nangbha-nangbha namar la nangmih ki
nonghikai ba la pyntbit ialade ha Normal School ha
Nongsawlia ter shi ter man la ka snem. La iathuh ba dei ha ka
por u Rev.Hugh Roberts ba ka Normal School ka la don ha ka
jingroi kaba khraw. U la leit jynduh sha la ka ri ha ka snem
1876. La shimti pat ia ka kam bad ia ka Normal School da u
Dr.John Roberts D.D. U la sumar bun ki snem tad haduh ba un
da wan poi u Rev.John Ceredig Evans ha ka snem 1887. Ha
kane ka juh ka snem la seng ia ka Theological Institution bad
la buh ia u Dr.John Roberts ban long u Principal. Mynba u
dang sumar ia ka Normal School la iathuh ba ka la don ka
jingnangroi kaba khraw ha ka liang ka jingnang jingstad. Da
ka jingtrei shitom jong u ula lah ban pynmih ki nonghikai
kiba bha tam bad kine ki nonghikai haba ki la mih na Sohra
ban leit hikai sha kiwei pat ki jaka, ka jinghikai ha kita ki
skul ka la nangkham bha ban ia mynshuwa.

Ka jinghikai kot ka la nang iaid stet bad kham shajrong ka
skul ha Shillong ka la nangsan bad u Sahep
Jerman Jones u la kyntiew ia ka ban long ka High School,
lehse ha ki snem 1884-85. La iathuh ba ka snem 1891 ka long ka
jingsdang jong ka juk kaba thymmai ha ka History jong ka
jinghikai bad jingpule kot ha ka Ri. Ka jingkylla kaba khraw
ha ka jingpyniaid skul ka la jia bad kata ka long ka jingialum
bad jingpyniasoh lang ia ki skul ha Shillong. (Phaidien)




